
í 1990. Á hendan hátt skapti 
politiska skipanin sama 
fámannaveldið í Íslandi, 
sum Kári D. Petersen, bú­
skaparfrøðingur, ávarar ímóti, 
at føroysku politikararnir 
skapa í Føroyum. 

Í 1998 staðfesti hægsti 
rættur í Íslandi, at útlutin­
ingin av fiskinum var grund­
lógarbrot. Fólksins ogn kundi 
ikki latast nøkrum fáum at 
eiga, tí øll eiga hana, og øll 
hava rætt at sleppa fram at 
henni. Tjóðarognin var at 
meta sum Tingvøllir, nevndi 
Thorvaldur Gylfason. Hann 
kann ikki einskiljast.

Íslendski professarin vísti 
á, at tað heilt margháttliga 
hendi í 2000, at hægsti rættur 
broytti sína avgerð. Hetta 
hendi, tí politikarar settu í 
verk eina herferð ímóti rætt­
inum, sum so boygnaði. 

Tveir fiskimenn og ein 
sakførari treiskaðust broyttu 
avgerðina og løgdu málið fyri 
mannarættindadómstólin 
í Strasbourg. Har vunnu 
teir í 2007. Dómurin stað­
festi, at útlutingin av fiski­
ríkidøminum var brot á al­
tjóða mannarættindi, tí allir 
borgarar eru javnsettir mót­
vegis almennum ongum, og 
ongin kann fram um onnur 
fáa ognarrættin til ríkidøm­
ið. 

Lata føroyingar nøkrum 
fáum fiskiríkidømið, fara teir 
eisini at tapa eitt tílíkt mál í 

Strasbourg, undirstrikaði 
Thorvaldur Gylfason.

Korruptión í Íslandi
Hann vísti á, at í sambandi 
við íslendsku bankaskrædlini 
er komið undan kavi, at 
bankarnir ríkaðu politik­
ararnar við peningaligum 
takkargávum, og hann 
spurdi, hvussu nógvar gávur 
politikararnir munnu hava 
fingið frá reiðarunum fyri 
ókeypis fiskiloyvir. Ongin 
ivi var um, at korruptión var 
ein trupulleiki í Íslandi, segði 
hann.

Hvussu stór virðir talan 
er um í fiskivinnuni, gav 
Kári D. Petersen eina greiða 
ábending um, tá hann 
nevndi, hvussu stórt virðið á 
pelagiska flotanum er sam­
anborið við virðið á flotanum 
við veiðiloyvum. Skipini 
aleina eru verd 980 mió. kr. 
Við fiskiloyvum táttar virðið 
í ikki færri enn 2,5 mia. kr.

Ovurstórt ríkidømi er 
sostatt at veiða við bara at 
kenna landsstýrismannin 
við fiskivinnumálum og frá 
honum fáa kvotur ókeypis, 
og varandi milliardaríkidømi 
er at veiða hjá reiðarum, um 
Fólkaflokkurin fær sett í 
verk sína skipan við rullandi 
fiskiloyvum.

Andstøðuflokkarnir vilja 
forða fyri, at hetta hendir, og 
teirra herferð ímóti ætlaða 
fiskivinnupolitikkinum fekk 

tyngd av fyrilestrunum á 
ráðstevnuni. 

Út á seinnapartin sást 
løgmaður stíga inn í salin 
í Norðurlandahúsinum 
eftir at hava verið í Ham­
burg og skoðað nýggja 
flúgvaran hjá Atlantic Air­
ways. Hansara flokkur ger 
í grundini av, hvussu fiski­
vinnupolitikkurin verður 
lagdur til rættis.

Løgmaður hoyrdi 
søguna um, hvussu 
íslendsku politik­
ararnir fyrst skaptu eitt 
ríkmannaræði og síð­
an vórðu settir upp á 
pláss í Strasbourg í 2007, 
áðrenn Ísland í 2008 
fór á húsagang eftir 
tann villasta kasinobú­
skaparliga dansin í Evropa 
nakrantíð. 

Hesin dansurin hevur 
m.a. havt við sær, at tjóð­
arognin í íslendskum 
sjógvi, sum bankarnir 
høvdu pant í, tá teir lótu 
kvotubarónunum lán, 
gjørdist ogn hjá týskum 
kreditorum, tá bankarnir 
fullu. Teir seku skuldu 
verið settir í fongsul fyri 
hetta brotsverk, helt Thor­
valdur Gylfason.

Photoshop 
- tey fyrstu fetini

Photoshop er eitt fantastiskt forrit 
til arbeiði við myndum. Tað eru so 
at siga eingi mørk fyri hvat tú kanst 
gera við forritinum. 

Á skeiðinum lærir tú at loysa tær mest 
vanligu myndauppgávurnar. Tú fært 
eina nágreiniliga innleiðslu í Photoshop 
og digitala myndaviðgerð og lærir tær 
mest umráðandi meginreglurnar innan 
góðsku, litir og brúk av myndaforma-
tum. 

Brellbitar úr skránni:
Tillaga kontrast, ljós og litir •	
Lær tær grundleggjandi  •	
selektionsmøguleikarnar 

Arbeið við løgum og transparens •	
Lær at skifta útvaldar litir í myndum •	
Lær at klippa element úr myndum •	
og seta tey inn í aðrar myndir
o.m.a.•	

Dagar
26. og 27. mars 2012

Melda til og les meira á heimasíðu  
okkara, www.synergi.fo, ella ring 
32BELL (322355).

Mynd: Softworld

